
കാരൊട എറക്കുറ ആയിട്ടുള്ള അന്ന്യായം ചെയ്യാൽ ആ സങ്കടം പറഞ്ഞാൽ എടുക്കാതെ
 യിരിക്കെണ്ടതിന്നും കെട്ടെത്തെ ദെഹം കയിക്കുലി കൊടുത്ത നമ്മെ മടക്കിക്ക
 ആകുന്നത. എന്നാരെ നാം ഒരു സങ്കടവും കുമ്പഞ്ഞി എജമാനൻമ്മാരൊട പറഞ്ഞിട്ടു
 ഇല്ല. ഇനി എങ്കിലും നമ്മുടെ സ്ഥാനവും വസ്തുമൊതലും കുമ്പഞ്ഞിഇൽനിന്ന
 കല്പിച്ചിട്ടുള്ള പത്തിന്ന രണ്ട ദെയകടാക്ഷം ഉണ്ടായിട്ട അനുഭവിക്കാറാക്കി
ത്തരികവെണ്ടി ഇരിക്കുന്ന. നമുക്ക കുഡുംബ പരാധിനങ്ങളും ന്യവാഹത്തിടെ
 പരാധീനവും വളര ഉണ്ടായിരിക്കകൊണ്ടും വസ്തുമൊതലും സ്ഥാനവും പിടിച്ച
 അടക്കകൊണ്ടും അറിയിക്ക ച്ചെയ്ക ആകുന്നത. കൊട്ടെയകത്തെ ദെഹം കുറുമ്പ്രനാട്ട
 വന്ന ബലംകൊണ്ടും ദ്രവ്യംകൊണ്ടും നമ്മുടെ സ്ഥാനത്ത കയരിനിന്ന വസ്തുമൊതലും
 സ്ഥാനവും പിടിച്ച അടക്ക അല്ലാതെ അത്താനത്ത ഇരുന്ന നടക്കെണ്ടുന്നതു നടത്തു
വാൻ കീഴമരി യാതിഇൽ ഒരു സങ്ങതിയും ഇല്ല. ദെത്ത കൊള്ളാതെ ഒരു സൊരുപ
ത്തിങ്കൽനിന്ന പിന്ന ഒരെടത്തചെന്ന കീഴനാളിൽ ഇങ്ങിനെ കെട്ടിട്ടും ഇല്ല. ദെത്ത
 കൊള്ളെണ്ടതിന്ന പൊറമെയുള്ള സൊരുപത്തിങ്കൽ നിന്ന ചിലരും വൈദികൻമ്മാരിൽ
 ചില ബ്രാഹ്മണരും നാട്ടുകാരും കൂടി അറിഞ്ഞിട്ട ആയതിന്ന വെണ്ടുന്ന ക്രിയകളും
 മരിയാദികളും കഴിച്ച മല്ലശ്ശെരി കൊവിലകത്ത കൊണ്ടുവന്ന നമ്മുടെ വലിയമ്മ പാല
 കൊടുത്ത പെര പകർന്ന വിളിച്ച ദെത്തകൊണ്ട വസ്തു ആക്കിവെച്ച ലൊകര സമ്മതിപ്പിച്ച
 യാവന കൊടുത്ത അയക്കയും വെണം. അങ്ങനെ ആകുന്ന സൊരുവ മരിയാദിയിൽ
 ദെത്ത കൊളെള്ളണ്ടത. അങ്ങിനെഒന്നും ഈ ദെഹത്തിന കഴിഞ്ഞിട്ടും ഇല്ല.
 ആയതുകൂടാതെ ബലംകൊണ്ട നടത്തുന്നത കുമ്പഞ്ഞി എജമാനൻമ്മാര വിസ്തരിച്ച
 നെരായിട്ടുള്ളപ്രകാരം നടത്തിനമ്മെ രെക്ഷിക്കെണ്ടതിന്ന സായ്പു അവർകളെ ദെയ
 കടാക്ഷം ഉണ്ടായിരിക്കവെണ്ടി ഇരിക്കുന്ന. ഇതിന്റെശെഷം ഒക്കയും ഈ നാട്ടുകാരൊടും
 ഈ നാട്ടിൽ വൈദികൻമ്മാ രായിട്ടുള്ള ബ്രാഹ്മണരൊടും ഈക്കൊട്ടെയകത്തെ
 ദെഹത്തിടെ അവസ്ഥ വിസ്തരിച്ചാൽ ഇതിന്റെ ശെഷം നെരപൊലെ ഉള്ളത അറികയും
 ആമെല്ലൊ.എന്നാൽ കൊല്ലം 973 മത മിഥുനമാസം 15നു എഴുതിവെച്ചിട്ടുള്ള സങ്കടമാവത.
 മിഥുനം 17 നു ഇങ്കിരിയസ്സ കൊല്ലം 1798 ആമത ജുൻമാസം 28 നു വന്നത.

1117 ആമത മഹാരാജശ്രീ വടക്കെ അധികാരി തലച്ചെരി തുക്കടി സുപ്രഡെണ്ടെർ
 ജെമിസ്സ ഇഷ്ടിവിൻ സായ്പു അവർകൾക്ക കുറുമ്പ്രനാട്ട വീരവർമ്മരാജ അവർകൾ
 സലാം. കല്പന ആയി വന്ന കത്തവായിച്ച മനസ്സിലാകയും ചെയ്തു. ക്രിയകഴിപ്പാനുള്ളത
 കഴിച്ച 12 നു വാലുശെരിക്കൊട്ടക്ക വന്ന വർത്തമാനം അന്നഷിക്കുമ്പൊൾ സായ്പു
 അവർകൾ തലച്ചെരിക്ക പൊഇ എന്ന വർത്തമാനം കെൾക്കകൊണ്ട രാമങ്ങലത്ത
 കൊവിലകത്ത വന്ന പാർക്കുന്ന. ഇപ്പൊൾ സായ്പു അവർകൾ കത്ത വരികകൊണ്ട് 19
 നു ഇവിടനിന്ന പുറപ്പെട്ട ശിക്കിലൊട്ട മുന്നുറ കഴി മടത്തിലെത്ത വന്ന വർത്തമാനം
 സായ്പു അവർകൾക്ക ബൊധിപ്പാൻതക്കവണ്ണം ആളഅയക്കയും ആം. നമ്മെക്കൊണ്ടും
 നമ്മുടെ കാര്യസ്ഥന്മാരെക്കൊണ്ടും ദുറാഇട്ടുള്ള എണ്ണം പറഞ്ഞി ഉണ്ടാക്കിയിരിക്കുന്ന
 ദൊറൊഗ അവിട ഇരിക്കുമ്പൊൾ അവിട വന്ന സായ്പു അവർകളെ കാമാനും നമുക്ക
 സങ്കടമത്ത്രെ ആകുന്ന. ഇനി കല്പനപൊലെ ആക്കാം. എന്നാൽ കൊല്ലം 973 ആമത
 മിഥുനമാസം 18 നു എഴുതിയത. അന്നതന്നെ വന്നത. ഇങ്കിരിയസ്സകൊല്ലം 1798മത
 ജുൻമാസം 29 നു വന്നു. പെർപ്പാക്കിയത.

1118 ആമത രാജശ്രീ വടക്കെ അധികാരി തലച്ചെരി തുക്കടി സുപ്രഡെണ്ടർ
 ജെമിസ്സ ഇഷ്ടിവിൻ സായ്പു അവർകൾ കുത്താട്ടിൽ നായരക്ക എഴുതി അനുപ്പിന

